
INVESTITSIYA MUHITINING JOZIBADORLIGIGA 

TA’SIR ETUVCHI OMILLAR 
Jumaqulov Ozodbek Shuhrat o‘g‘li 

 

ФАКТОРЫ, ВЛИЯЮЩИЕ НА 

ПРИВЛЕКАТЕЛЬНОСТЬ ИНВЕСТИЦИОННОГО 

КЛИМАТА 
Джумакулов Озодбек Шухрат угли 

 

FACTORS INFLUENCING THE ATTRACTIVENESS OF 

THE INVESTMENT CLIMATE 
Jumaqulov Ozodbek Shuhrat o‘g‘li 

 
Annotatsiya Mazkur maqolada investitsiya muhitining iqtisodiy rivojlanishdagi o‘rni, uning jozibadorligiga 

ta’sir etuvchi asosiy iqtisodiy, siyosiy, huquqiy, institutsional va infratuzilmaviy omillar ilmiy jihatdan tahlil qilingan. 

Shuningdek, xorijiy va mahalliy investitsiyalarni jalb etishda makroiqtisodiy barqarorlik, mulk huquqi himoyasi, soliq 

siyosati, moliyaviy resurslardan foydalanish imkoniyati, inson kapitali va raqamli infratuzilmaning ahamiyati 

yoritilgan. O‘zbekiston sharoitida investitsiya muhitini yanada takomillashtirish hamda investitsiyalarning iqtisodiy 

samaradorligini oshirish bo‘yicha ilmiy-amaliy takliflar ishlab chiqilgan. 

Kalit so‘zlar: investitsiya muhiti, investitsion jozibadorlik, xorijiy investitsiyalar, makroiqtisodiy barqarorlik, 

investitsiya siyosati, huquqiy kafolatlar, infratuzilma, tadbirkorlik, iqtisodiy o‘sish. 

Аннотация. В данной статье проводится научный анализ роли инвестиционного климата в 

экономическом развитии, основных экономических, политических, правовых, институциональных и 

инфраструктурных факторов, влияющих на его привлекательность. Также подчеркивается важность 

макроэкономической стабильности, защиты прав собственности, налоговой политики, доступа к финансовым 

ресурсам, человеческого капитала и цифровой инфраструктуры для привлечения иностранных и внутренних 

инвестиций. Разработаны научно-практические предложения по дальнейшему улучшению инвестиционного 

климата в Узбекистане и повышению экономической эффективности инвестиций. 

Ключевые слова: инвестиционный климат, инвестиционная привлекательность, иностранные 

инвестиции, макроэкономическая стабильность, инвестиционная политика, правовые гарантии, 

инфраструктура, предпринимательство, экономический рост. 

Abstract This article examines the role of the investment climate in economic development and analyzes the 

main economic, political, legal, institutional, and infrastructural factors affecting investment attractiveness. Particular 

attention is paid to macroeconomic stability, property rights protection, taxation, access to financial resources, human 

capital, and digital infrastructure. The article also develops practical recommendations for improving Uzbekistan’s 

investment climate and increasing the economic efficiency of investment activities. 

Keywords: investment climate, investment attractiveness, foreign investment, macroeconomic stability, 

investment policy, legal guarantees, infrastructure, entrepreneurship, economic growth. 

 

KIRISH  

Zamonaviy iqtisodiyotda investitsiyalar 

mamlakatning ishlab chiqarish salohiyatini oshirish, 

yangi ish o‘rinlarini yaratish, innovatsion 

texnologiyalarni joriy etish va xalqaro iqtisodiy 

aloqalarni rivojlantirishning muhim omillaridan biri 

hisoblanadi. Investitsiya resurslaridan samarali 

foydalanish iqtisodiy o‘sish sur’atlarini jadallashtirish, 

iqtisodiyot tarmoqlarini modernizatsiya qilish va milliy 

korxonalarning raqobatbardoshligini oshirishga xizmat 

qiladi. 

Investitsiya faoliyatining rivojlanishi ko‘p 

jihatdan mamlakatda shakllangan investitsiya muhitiga 

bog‘liq. Investitsiya muhiti investorlarning kapital 

kiritish, ishlab chiqarishni tashkil etish, faoliyatni 

kengaytirish va investitsiyadan daromad olish 

imkoniyatlariga ta’sir ko‘rsatuvchi iqtisodiy, siyosiy, 

huquqiy, ijtimoiy hamda institutsional shart-sharoitlar 

majmuasidir. 

Jahon banki tadqiqotlarida siyosiy va 

makroiqtisodiy barqarorlik, huquqiy tartibga solish sifati, 

infratuzilma va eksport imkoniyatlari investorlarning 

qaror qabul qilishida muhim o‘rin tutadi. Shu sababli 

investitsiya muhitining jozibadorligini oshirish faqat 

soliq imtiyozlarini kengaytirish bilan cheklanmasdan, 

iqtisodiyotda barqaror, shaffof va oldindan prognoz 

https://globalsciencehub.uz/index.php/IE/uz

qilish mumkin bo‘lgan biznes sharoitlarini yaratishni 

ham talab qiladi. 

O‘zbekiston iqtisodiyotida ham investitsiyalarni 

jalb qilish, xususiy sektor ulushini oshirish va ishlab 

chiqarishni diversifikatsiya qilish ustuvor vazifalardan 

hisoblanadi. Ushbu jarayonda investitsiya muhitiga ta’sir 

qiluvchi omillarni tizimli o‘rganish, mavjud 

muammolarni aniqlash va ularni bartaraf etish yo‘llarini 

ishlab chiqish alohida ilmiy-amaliy ahamiyatga ega. 

ADABIYOTLAR TAHLILI 

Investitsiya muhiti jozibadorligi va sohani 

rivojlantirishga aniq bir ta’rif berilmagan bo‘lsada, ayrim 

xorijiy va mamlakatiz olimlarining bu boradagi fikrlarni  

keltirishgan. Jumladan, Nobel mukofotining iqtisodiyot 

bo‘yicha laureati (1990 yil) U.Sharp, Aleksandr G., Beyli 

Dj.larning fikriga ko‘ra “... investitsiyalar kelgusida 

(ehtimol, nomuayyan) qiymatlik olish maqsadida hozirgi 

vaqtda muayyan qiymatlikdan voz kechishdir”126.  

Shved iqtisodchi olimi K.Yeklund: “investitsiya – 

bu kelajakda ko‘proq istyemol qilish sharoitiga ega 

bo‘lish uchun ertangi kunga qoldiriladigan iste’mol 

buyumlari bo‘lib, boshqa qismi esa bu ishlab chiqarishni 

kengaytirishga yo‘naltirilgan resurslardir”127 – degan 

g‘oyani ilgari suradi. 

Mamlakatimiz olimlaridan, N.Haydarov 

investitsiyalarga o‘zining munosabatlarini bildirib, 

“Investitsiyalar - bu mulk shaklidan qatiy nazar, 

tadbirkorlik asosida faoliyat yuritayotgan jismoniy va 

yuridik shaxslar yoki davlatning iqtisodi va intellektual 

boyliklarini qonun doirasida bo‘lgan har qanday 

tadbirkorlik obyektiga sarflanishidir”128 degan g‘oyani 

ilgari surgan. 

A.Sh.Bekmurodov rahbarligida chop etilgan 

“Xorijiy investitsiyalar” nomli o‘quv qo‘llanmasida 

investitsiya atamasiga quyidagicha ta’rif keltirilgan. 

“Ko‘pgina hollarda «investitsiya» tushunchasi iqtisodiy 

va boshqa faoliyat obyektlariga kiritiladigan moddiy va 

nomoddiy ne’matlar hamda ularga doir huquqlar tarzida 

ta’riflanadi. Investitsiya deganda barcha turdagi milliy va 

intellektual boyliklar tushunilib, ular tadbirkorlik 

faoliyati obyektlariga yo‘naltirilib daromad keltirishi 

yoki biror-bir ijobiy samaraga erishishi zarur. 

Investitsiya kiritishdan asosiy maqsad daromad olish va 

ijobiy ijtimoiy samaraga erishishdir”129. 

TADQIQOT METODOLOGIYASI 

Tadqiqot jarayonida tizimli tahlil, ilmiy 

abstraksiyalash, qiyosiy tahlil, mantiqiy umumlashtirish 

va iqtisodiy kuzatish usullaridan foydalanildi. Xalqaro 

tashkilotlarning investitsiya muhiti bo‘yicha tadqiqotlari 

hamda O‘zbekistonning investitsiya siyosatiga oid 

tahliliy materiallari nazariy va amaliy asos sifatida olindi. 

Investitsiya muhitining jozibadorligi ko‘p omilli 

iqtisodiy hodisa bo‘lganligi sababli uni faqat 

investitsiyalar hajmi bilan baholash yetarli emas. 

Baholash jarayonida investitsiya oqimlarining 

barqarorligi, xususiy kapital ulushi, investitsiyalarning 

 
126 Шарп У., Александр Г., Бейли Дж. Инвестиции. Пер. с. англ. – 
М.: «Инфра-М»,  1997. – С. 16, 979. 
127 Клас Эклунд. Эффективная экономика: шведская модель. – М.: 

«Экономика», 1991. – С. 96. 
128 Ҳайдаров Н.Ҳ. “Иқтисодиётни эркинлаштириш шароитида 

корхоналар инвестицион фаолиятидаги молия-солиқ 

tarmoq va hududlar bo‘yicha taqsimlanishi, yaratilgan 

ish o‘rinlari, texnologik yangilanish va eksport salohiyati 

kabi ko‘rsatkichlar yoritilgan. 

TAHLIL VA NATIJALAR 

Investitsion jozibadorlik mamlakat, hudud yoki 

muayyan korxonaning investor uchun kapital kiritishga 

qanchalik maqbul ekanini ifodalaydi. Uning darajasi 

kutilayotgan daromad, investitsiya xarajatlari, 

tavakkalchilik, huquqiy himoya va uzoq muddatli 

rivojlanish istiqbollari o‘rtasidagi nisbat bilan 

belgilanadi. Investitsiya muhitiga ta’sir etuvchi omillarni 

shartli ravishda quyidagi guruhlarga ajratish mumkin. 

Bular quyidagilar:  

Makroiqtisodiy barqarorlik. Makroiqtisodiy 

barqarorlik investitsion jozibadorlikning asosiy 

shartlaridan biridir. Inflyatsiya darajasi, valyuta 

kursining dinamikasi, iqtisodiy o‘sish sur’atlari, davlat 

budjeti holati va tashqi qarzning barqarorligi 

investorlarning uzoq muddatli qarorlariga bevosita ta’sir 

ko‘rsatadi. Yuqori va beqaror inflyatsiya ishlab chiqarish 

xarajatlarini oshirishi, real daromadlarni pasaytirishi va 

moliyaviy rejalashtirishni qiyinlashtirishi mumkin. 

Valyuta kursidagi keskin o‘zgarishlar esa xorijiy 

investorlar uchun kapital qiymati va investitsiyadan 

olinadigan daromadning valyutadagi ifodasini 

o‘zgartiradi. Shu bilan birga, iqtisodiy o‘sishning 

barqarorligi ichki bozor talabining kengayishiga, 

korxonalar daromadining oshishiga va yangi investitsiya 

loyihalarining paydo bo‘lishiga zamin yaratadi.  

Siyosiy barqarorlik va huquqiy kafolatlar. 

Investorlar kapital kiritishdan oldin mamlakatdagi 

siyosiy barqarorlik, qonunchilikning izchilligi, mulk 

huquqining himoyasi va nizolarni hal qilish 

mexanizmlarini baholaydilar. Mulk huquqining ishonchli 

himoya qilinishi investorning aktivlardan foydalanish, 

ularni tasarruf etish va olingan daromadni qonuniy 

ravishda boshqarish imkoniyatini ta’minlaydi. Sud 

tizimining mustaqilligi, shartnomalarning bajarilishi va 

davlat organlari qarorlarining shaffofligi ham 

investitsion xavflarni kamaytiradi. Qonunchilikka tez-tez 

va yetarli o‘tish davrisiz o‘zgartirishlar kiritilishi esa 

investorlar uchun qo‘shimcha xarajatlar va noaniqliklarni 

yuzaga keltirishi mumkin. Shu sababli investitsiya 

faoliyatini tartibga soluvchi me’yorlarning barqarorligi 

va ularni amaliyotda bir xil qo‘llash muhim ahamiyatga 

ega. 

Soliq siyosati va moliyaviy sharoitlar. Soliq 

tizimi investitsiya loyihalarining xarajatlari va 

kutilayotgan daromadiga ta’sir ko‘rsatadi. Soliq 

stavkalari, imtiyozlar, soliq ma’murchiligi, hisobot 

topshirish tartibi va soliq majburiyatlarining aniqligi 

investorlarning qarorlariga ta’sir qiluvchi omillardir. 

Biroq soliq imtiyozlarining o‘zi investitsiyalarni jalb 

qilish uchun yetarli emas. Moliyaviy sharoitlar ham 

alohida ahamiyatga ega. Bank kreditlarining qiymati, 

kredit olish talablari, kapital bozori rivojlanganligi va 

муносабатларини такомиллаштириш масалалари” мавзусидаги 
и.ф.д.илмий даражасини олиш учун ёзилган дисс. автореферати. 

— Т.: Академ-Хизмат. 2003. – 14-15-б. 
129 Бекмуродов А.Ш. ва бошқ. Хорижий инвестициялар. Ўқув 
қўлланма. – Т.: Иқтисодиёт, 2010. – 166 б. 

https://globalsciencehub.uz/index.php/IE/uz


             Innovatsion iqtisodiyot / Инновационная экономика / Innovative economy 

https://globalsciencehub.uz/index.php/IE/uz                                                                Qarshi davlat texnika universiteti 

204 

uzoq muddatli moliyalashtirish manbalarining 

mavjudligi korxonalarning investitsiya loyihalarini 

amalga oshirish imkoniyatlarini belgilaydi.  

Infratuzilmaning rivojlanganlik darajasi. 

Transport, energetika, telekommunikatsiya, suv 

ta’minoti va logistika infratuzilmasining rivojlanganligi 

investitsiya loyihalarining iqtisodiy samaradorligiga 

bevosita ta’sir ko‘rsatadi. Sifatli transport tarmoqlari 

xomashyo va tayyor mahsulotlarni tashish xarajatlarini 

kamaytiradi. Barqaror elektr energiyasi ta’minoti ishlab 

chiqarish uzluksizligini ta’minlaydi. Raqamli 

infratuzilma esa korxonalarning axborot almashinuvi, 

elektron savdo va xalqaro bozorlarga chiqish 

imkoniyatlarini kengaytiradi. 

Inson kapitali va mehnat resurslari. Malakali 

ishchi kuchi, kasbiy ta’lim sifati, mehnat unumdorligi va 

innovatsion salohiyat zamonaviy investitsiya 

loyihalarining muhim shartlaridan hisoblanadi. 

Texnologik jihatdan murakkab ishlab chiqarish 

tarmoqlari muhandislar, texnik mutaxassislar, 

dasturchilar va malakali boshqaruv kadrlariga ehtiyoj 

sezadi. Mehnat resurslarining son jihatdan ko‘pligi 

investitsiyalarni jalb etishda muayyan ustunlik yaratishi 

mumkin, biroq zarur malakalar mavjud bo‘lmasa, ushbu 

ustunlikdan to‘liq foydalanish qiyinlashadi. 

Bozor hajmi va tashqi iqtisodiy aloqalar. Ichki 

bozor hajmi, aholining xarid qobiliyati, iste’mol talabi va 

iqtisodiy o‘sish istiqbollari bozorni egallashga 

yo‘naltirilgan investitsiyalar uchun muhim omillardir. 

Aholisi ko‘p va talab tarkibi kengayib borayotgan 

mamlakatlar ishlab chiqaruvchilar uchun yangi savdo 

imkoniyatlarini yaratadi. 

Institutsional sifat va davlat boshqaruvi. 

Davlat boshqaruvining samaradorligi investitsiya 

loyihalarini amalga oshirish muddati, ma’muriy 

xarajatlar va investorlarning davlat institutlariga bo‘lgan 

ishonchiga ta’sir qiladi. Litsenziyalash, ruxsatnomalar 

berish, yer ajratish, bojxona rasmiylashtiruvi va 

kommunal tarmoqlarga ulanish jarayonlarining 

murakkabligi investitsiya xarajatlarini oshirishi mumkin. 

Aksincha, davlat xizmatlarining raqamlashtirilishi va 

ma’muriy jarayonlarning soddalashtirilishi investitsiya 

loyihalarini amalga oshirishni tezlashtiradi. Institutsional 

sifatning muhim tarkibiy qismi korrupsiyaga qarshi 

kurashish, davlat xaridlarining shaffofligi, manfaatlar 

to‘qnashuvining oldini olish va tadbirkorlarning 

murojaatlarini samarali ko‘rib chiqish tizimidir. 

Innovatsiyalar va raqamli transformatsiya. 

Raqamli texnologiyalar, innovatsion ekotizim, ilmiy-

tadqiqot infratuzilmasi va intellektual mulkni himoya 

qilish investitsion jozibadorlikning zamonaviy omillari 

qatoriga kiradi. Elektron davlat xizmatlari 

investorlarning ma’muriy xarajatlarini kamaytiradi. 

Raqamli to‘lovlar, ma’lumotlar almashinuvi va elektron 

hujjat aylanishi esa biznes jarayonlarining tezligi va 

shaffofligini oshiradi.  

Hozirgi global iqtisodiy raqobat sharoitida 

investitsiya muhiti mamlakat va hududlarning barqaror 

iqtisodiy o‘sishini ta’minlovchi asosiy omillardan biri 

sifatida qaraladi. Investitsiya muhiti tushunchasi 

iqtisodiy adabiyotlarda keng qo‘llanilib, u investitsiya 

faoliyatini amalga oshirish uchun shakllangan iqtisodiy, 

institusional, huquqiy, infratuzilmaviy va ijtimoiy shart-

sharoitlar majmuini ifodalaydi. Mazkur muhitning sifati 

investitsiya qarorlarini qabul qilish jarayonida investorlar 

uchun hal qiluvchi ahamiyat kasb etadi. 

Investitsiya muhiti, avvalo, kapitalni joylashtirish 

bilan bog‘liq risklar darajasi va kutilayotgan iqtisodiy 

foydaning nisbati orqali baholanadi. Agar hududda 

huquqiy barqarorlik, institusional aniqlik, 

infratuzilmaning rivojlanganligi va iqtisodiy siyosatning 

izchilligi ta’minlangan bo‘lsa, investitsiya muhiti 

nisbatan jozibador hisoblanadi. Aksincha, ma’muriy 

to‘siqlar, infratuzilmaviy cheklovlar va energetika 

ta’minotidagi uzilishlar investitsiya faolligini 

pasaytiradi. 

Hududiy rivojlanish nuqtai nazaridan investitsiya 

muhiti iqtisodiy o‘sishning fazoviy notengligini 

kamaytirishda muhim instrument hisoblanadi. Davlat 

tomonidan olib borilayotgan hududiy investitsiya 

siyosati orqali kapital oqimlarini iqtisodiy jihatdan 

orqada qolgan yoki strategik ahamiyatga ega hududlarga 

yo‘naltirish imkoni paydo bo‘ladi. Bu esa ishlab 

chiqarish quvvatlarini hududlar bo‘ylab mutanosib 

joylashtirish, bandlik darajasini oshirish va aholi 

daromadlarini ko‘paytirishga xizmat qiladi. 

Investitsion jozibadorlik investitsiya muhitining 

natijaviy ifodasi bo‘lib, u muayyan hudud yoki iqtisodiy 

obyektning investorlar uchun qay darajada maqbul 

ekanligini ko‘rsatadi. Ilmiy yondashuvlarda investitsion 

jozibadorlik ko‘p omilli kategoriya sifatida qaralib, uning 

shakllanishida bir qator tashkiliy-iqtisodiy omillar 

ishtirok etadi. 

Ushbu omillarni shartli ravishda quyidagi 

guruhlarga ajratish mumkin: 

- institusional omillar (qonunchilik barqarorligi, 

davlat boshqaruvi sifati, investorlar huquqlarini himoya 

qilish); 

- iqtisodiy omillar (yalpi hududiy mahsulot hajmi, 

bozor sig‘imi, ishlab chiqarish xarajatlari); 

- infratuzilmaviy omillar (transport, logistika, 

muhandislik tarmoqlari); 

- energetik omillar (elektr ta’minoti barqarorligi, 

quvvat zaxiralari); 

- ijtimoiy omillar (mehnat resurslari salohiyati, 

aholi malakalari). 

Investitsion jozibadorlikning yuqori darajasi, 

odatda, kapital oqimlarining barqaror o‘sishi, investitsiya 

loyihalarining diversifikasiyasi va uzoq muddatli 

iqtisodiy samara bilan namoyon bo‘ladi. Shu bilan birga, 

jozibadorlik faqat investitsiya hajmi orqali emas, balki 

investitsiyalarning tarmoqlar va hududlar kesimidagi 

taqsimoti, ularning iqtisodiy qaytimi orqali ham 

baholanishi lozim. 

Tashkiliy-iqtisodiy omillar investitsiya muhitini 

shakllantirishda yakka holda emas, balki o‘zaro bog‘liq 

tizim sifatida namoyon bo‘ladi. Masalan, 

infratuzilmaning rivojlanganligi institusional muhit 

samaradorligi bilan uyg‘unlashgan taqdirdagina 

investitsiya faolligini rag‘batlantiradi. Shuningdek, 

energetika ta’minoti barqaror bo‘lmagan sharoitda hatto 

yuqori bozor salohiyatiga ega hududlar ham investorlar 

uchun xavfli hisoblanishi mumkin. 

Bu holat investitsiya muhitini baholashda 

kompleks yondashuvni qo‘llash zarurligini asoslaydi. 

Ya’ni, investitsion jozibadorlikni aniqlashda alohida 

omillarni emas, balki ularning o‘zaro ta’siri va umumiy 

natijaviy ta’sirini hisobga olish lozim. Ayni shu jihat 

keyingi qismlarda taklif etiladigan integral indeks va 

modellarning ilmiy asosini tashkil etadi. 

Investitsiya muhiti va investitsion jozibadorlik 

hududiy iqtisodiy rivojlanishning hal qiluvchi 

determinantlari hisoblanib, ularning shakllanishi 

tashkiliy va iqtisodiy omillarning kompleks o‘zaro 

ta’siriga bog‘liq. Shu bois investitsiya muhitini tahlil 

qilishda tizimli va modellashtirilgan yondashuvni 

qo‘llash ilmiy va amaliy jihatdan maqsadga muvofiq 

hisoblanadi. 

Investitsiya muhitining jozibadorligi, avvalo, 

hududdagi tashkiliy va institusional mexanizmlarning 

qay darajada samarali ishlayotgani bilan belgilanadi. 

Tashkiliy omillar deganda investitsiya faoliyatini amalga 

oshirish jarayonidagi boshqaruv tizimi, davlat institutlari 

o‘rtasidagi o‘zaro muvofiqlik, ma’muriy tartib-

taomillarning shaffofligi va investitsiya loyihalarini 

qo‘llab-quvvatlash mexanizmlari tushuniladi. 

Ilmiy tadqiqotlarda tashkiliy omillar ko‘pincha 

“institusional sifat” tushunchasi bilan ifodalanadi. Ushbu 

sifatning yuqori darajada bo‘lishi investorlar uchun 

tranzaksion xarajatlarni kamaytiradi, investitsiya 

qarorlarini qabul qilishni tezlashtiradi hamda kapital 

oqimlarining barqarorligini ta’minlaydi. Aksincha, 

ortiqcha byurokratik to‘siqlar, nomukammal 

muvofiqlashtirish va ma’muriy noaniqlik investitsiya 

risklarini oshiradi. 

O‘zbekiston Respublikasi sharoitida tashkiliy 

omillar quyidagi yo‘nalishlar bo‘yicha namoyon bo‘ladi:

 

1-rasm. Investitsiya muhitining jozibadorligiga ta’sir etuvchi omillar 

 

•  investitsiya loyihalarini muvofiqlashtirishda 

davlat organlari o‘rtasidagi institusional hamkorlik; 

•  “Raqamli investitsiya” tamoyili asosida 

investorlarga xizmat ko‘rsatish samaradorligi; 

•  hududiy darajada investitsiyani qo‘llab-

quvvatlash institutlarining faolligi; 

•  davlat–xususiy sheriklik mexanizmlarining 

amaliyotda qo‘llanilishi. 

Mazkur omillar investitsiya muhitining umumiy 

jozibadorligini shakllantirishda hal qiluvchi ahamiyat 

kasb etib, keyingi tahlillarda iqtisodiy va infratuzilmaviy 

omillar bilan o‘zaro bog‘liq holda qaralishi lozim. 

XULOSA VA TAKLIFLAR 

Yuqoridagilardan xulosa qilib aytganimizda, 

investitsiya muhitining jozibadorligi ko‘p omilli 

iqtisodiy hodisa bo‘lib, uning shakllanishi 

makroiqtisodiy barqarorlik, siyosiy va huquqiy 

kafolatlar, soliq siyosati, moliyaviy resurslar, 

infratuzilma, inson kapitali va institutsional rivojlanish 

bilan uzviy bog‘liq. Ushbu omillar alohida holda emas, 

balki o‘zaro ta’sir mexanizmlari orqali investitsiya 

qarorlarini shakllantiradi. Masalan, soliq imtiyozlari 

huquqiy kafolatlar va infratuzilma sifati yetarli 

bo‘lmagan sharoitda kutilgan natijani bermasligi 

mumkin. Xuddi shuningdek, rivojlangan infratuzilma va 

malakali ishchi kuchi mavjudligi iqtisodiy barqarorlik 

hamda samarali davlat boshqaruvi bilan 

uyg‘unlashgandagina yuqori investitsiya 

samaradorligiga erishish imkonini oshiradi. 

Tadqiqot asosida quyidagi ilmiy-amaliy xulosalar 

shakllantirildi: 

1. Investitsiya muhitini yaxshilashda 

makroiqtisodiy barqarorlik va mulk huquqining ishonchli 

himoyasi ustuvor ahamiyatga ega. 

2. Soliq imtiyozlari investitsiyalarni 

rag‘batlantirishning yagona vositasi bo‘lmasligi, ular 

institutsional va infratuzilmaviy islohotlar bilan 

uyg‘unlashtirilishi zarur. 

3. Inson kapitali, texnologik rivojlanish va 

raqamlashtirish uzoq muddatli investitsiya 

jozibadorligining muhim omillaridir. 

4. Investitsiya muhitini baholashda integral 

indekslardan foydalanish maqsadga muvofiq, biroq 

ularni real investitsiya natijalari va tavakkalchilik 

ko‘rsatkichlari bilan to‘ldirish lozim. 

5. O‘zbekistonda investitsiya siyosatining 

samaradorligini oshirish uchun hududiy infratuzilmani 

rivojlantirish, ma’muriy to‘siqlarni kamaytirish, 

Investitsiya 
muhitining 

jozibadorligiga 
ta'sir etuvchi 

omillar

Investitsiya loyihalarini 
muvofiqlashtirish 

Bir darcha tamoyili 
Hududiy darajada 

investitsiyani qo'llab -
quvatlash 

Davlat xususiy 
sheriklik 

moliyalashtirish manbalarini kengaytirish va 

investitsiyalar natijadorligini muntazam baholash zarur. 

Umuman olganda, investitsiya muhitining 

jozibadorligini oshirish iqtisodiy o‘sishni jadallashtirish, 

xalqaro raqobatbardoshlikni mustahkamlash va barqaror 

rivojlanishni ta’minlashning muhim shartidir. Buning 

uchun investitsiya siyosati qisqa muddatli kapital oqimini 

ko‘paytirishga emas, balki uzoq muddatli iqtisodiy 

samaradorlik, innovatsion rivojlanish va ijtimoiy 

farovonlikni ta’minlashga yo‘naltirilishi lozim. 

